
                        03 Rhagfyr 2025 
 
Annwyl Mabon, 

 
Rwy’n ysgrifennu i egluro’r data perfformiad a rannais yn ystod y Cyfarfod Llawn ddoe 
mewn ymateb i’r trafodaethau am berfformiad oedi wrth ryddhau cleifion o’r ysbyty. 
 
Yn ystod y drafodaeth, cyfeiriais at y ffaith bod cyfanswm yr oedi wedi gostwng 17%, 
amseroedd aros ar gyfer asesiadau wedi gostwng 22%, a chyfanswm y dyddiau oedi wedi 
gostwng 12%. 
 
I gadarnhau, yn 2024/25 (Mawrth 2024 i Fawrth 2025), gosododd y Pwyllgor Gweithredu 
Gofal dargedau cenedlaethol ar gyfer lleihau oedi wrth ryddhau cleifion. Gyda chefnogaeth 
gweithgareddau drwy’r her 50 diwrnod, gostyngodd yr oedi wrth ryddhau gan 17%, yr oedi 
ar gyfer asesiadau gan 22%, a chyfanswm y dyddiau oedi gan 12%, o gymharu â’r llinell 
sylfaen ym Mawrth 2024, gan ragori ar ddau o’r tri tharged a osodwyd gan y Pwyllgor 
Gweithredu Gofal. 

